
 

 

 

 

 

 

 

 

Kangaatsiaq 22. Januar 2016 

 

 

Inatsisartut Suleriaasianni § 37 naapertorlugu Naalakkersuisunut imaattumik 

apeqquteqarpunga.  

 

Apeqqutit: 

 

1. Naalakkersuisut Great Greenland-illu ukioq 2016 isumaqatigiissutaani 

nutaatut allaqqavoq, ukiut kingulliit 2013-14-15-mi ameerutit 4000 kr. 

inorsimappatigit aatsaat 2016-mi 4000 kr. anguneqarpat 

nakkartinneqarsinnaasut. Tamanna sumik pissuteqarpa, taamaaliornerullu 

suna siunertarivaa? 

 

2. Ilumullu ammit tunisat ukioq 2016-imi 4000 kr. inorpasigit tassa 

tiguneqarsinnaanngillat? 

  

3. Natsiit tunisaanerat matoqqapput Ilulissaniik – Qaqortumut. Kangerlummi 

Qeqertarsuarmi natseqarluartartuni ilami Diskobugtimi ukiuunerani 

natseqartartumi aalisarnerup akunnassinerani natsip ameerniarsinnaasut 

mattunneqarput, tassani suna pissutaava? 

 

4. Great Greenlandimut sullissinissamut isumaqatigiissummi nutaami 

tusarniaanermut malitassat tamarmik malinneqarpat? 

 

5. Natsip amii 225 kr-nilerlugit tigooqqarneqarpata, tigusisup ameq aggoriarlugu 

igiinnartarpa, tamanna ilumoorpa? 

 

6. Nalunaarutit matumanisut ittut innuttaasunit amerlanerpaanit paasineqarlutik 

malinnaaffigineqartarneri annertusarneqassappata iliuusissat suut 

tikkuussissutigineqarsinnaappat? 

(Inatsisartunut ilaasortaq Hans Aronsen, Inuit Ataqatigiit) 
 

 

Tunngavilersuut: 

Ullut kingulliit nittartakkakkut oqallittarfinni oqallisigineqartut arlaqartunik tunngaveqarlunga 

apeqqutigaakka. 

 

Ilanngullugu Namminersorlutik oqartussaniik Inatsisit, Nalunaarutit, Peqqussutillu 

saqqummersut sineriassuatsinni susassaqartunit attuumassuteqartunillu ilaatigut 

ilisimaniarneri ajornakusoortinneqartartoq nittartakkatigut oqallittarnerpassuarni 

malunarluartoq takusinnaavara. 

 

Nunani allani ajornanngitsumik saqqummiunneqartarput soorlu DK-mi aamma immikkut 

saqqummiussuunneqartartut, taamaattumik inuiaqatigiit pitsaasumik aamma 

oqalliseriaaseqartarput sinaakkutit oqallisigineqartut ilisimanerullugit. 


